
GOUVÈNÈ CUOMO AK MAJISTRA BROWN ANONSE SALÈ MINIMÓM $15 POU 

ANPLWAYE YO NAN VIL BUFFALO 
 

Anons la ap devlope sou elan pwopozisyon Gouvènè a pou tout eta, salè 
minimòm tout endistri a $15  

 
 
Gouvènè Andrew M. Cuomo jodia te rejwenn Majistra Byron Brown pou anonse ke vil 
Buffalo ap ogmante salè minimòm pou travayè yo nan sektè piblik la a $15 pa èdtan. 
Aksyon an ap antre anvigè nan kòmansman pwochen ane fiskal vil la e apresa swiv faz 
orè pwopozisyon Gouvènè a pou yon salè minimòm tout endistri nan tout eta a $15 
minimòm nan 2021. Yon total 479 anplwaye vil la ap benefisye dirèkteman pa 
ogmantasyon sa.  
 
Anons sa ap kontinye bati elan pou yon salè minimòm $15 nan New York, vini sou talon 
aksyon Gouvènè a semèn pase  pou ogmante salè anplwaye eta a $15 pa èdtan sou 
menm orè a. Byen bonè jodia, Majistra Rochester Lovely Warren te anonse tou ke vil li 
a ap ogmante salè minimòm pou anplwaye yo nan sektè piblik la a $15 pa èdtan. 
 
“Yon travayè aplentan ki touche yon salè minimòm toujou rete lwen pou l gen yon salè 
desan  – sa pa kòrèk, e li lè pou sa chanje. Ogmante salè minimòm se osijè egalite ak 
jistis. Se osijè pou bay moun kap travay di yo yon opòtinite pou sipòte tèt yo ansanm 
avèk fanmi yo,” te deklare Gouvènè Cuomo. “Jodia, Majistra toulède vil yo Buffalo ak 
Rochester te kanpe pou dirije pa egzanp nan lit pou peman egal la.  Nap devlope elan 
nan eta pou yon règleman ki pral chanje lavi, e mwen ankouraje lejislati Eta pou 
rejwenn nou pou ogmante salè minmòm pou tout travayè yo.” 
 
Majistra Byron Brown te deklare: “Anplwaye vil ak eta nou an ajoute nan elan ki 
aktyèlman ankou a nan Buffalo, kote nap eksperimante devlopman ekonomik enpòtan 
ak kwasans djòb. Ogmante salè minimòm nan se yon fason entelijan bon sans ki pral 
plis amelyore lavi epi ranfòse ekonomi nou an.  Pandan tout karyè mwen, mwen te lite 
anpil pou fanmi kap travay yo pou asire ke tout moun gen chans pou pwospere, pa twò 
lontan de sa kòm prezidan konsèy salè fast food Gouvènè Cuomo ki te rekòmande yon 
kout men nan salè minimòm pou anplwaye fast food yo.  Jodia mwen kontan pou m 
anonse ke Vil Buffalo pap non sèlman rejwenn Gouvènè Cuomo pou pouse pou yon 
salè minimòm $15 men nap dirije pa egzanp lè nou ogmante salè a $15 pa èdtan pou 

apeprè 479 anplwaye nan Vil Buffalo.” 
 
Senatè Tim Kennedy te deklare: “Ogmante salè minimòm nan se yon fason enpòtan 
pou ede adrese inegalite revni epi fèmen eka ant klas mwayèn kap travay di a avèk 
moun ki rich anpil yo.  Pandan twò lontan, salè minimòm nan pat chanje, sa te rann li 
preske enposib pou elve yon fanmi san èd gouvènman, e li lè pou nou pote yon 
chanjman – li lè pou yon vrè salè desan.  Mwen aplodi Majistra Brown pou aksyon l nan 
ogmante salè pou anplwaye vil la, e mwen kanpe avèk Gouvènè Cuomo pou mande 
lejislatè New York yo pou aji nan non tout Nouyòkè kap travay di ki merite pati pa yo 
nan rèv Ameriken an." 
 
Manm asanble Sean Ryan te deklare: “Nou bezwen pase salè minimòm kenz dola 
pou ede plizyè milye moun soti nan povrete. Twòp fanmi gen difikilte pou yo siviv e yo 
bezwen yon vrè salè desan.  Antanke otè òdonans salè desan Vil Buffalo, mwen 
konnen pwoblèm sa trèbyen.   Li lè ke nou adrese inegalite revni epi peye tout travayè 
yo yon salè desan.  Mwen remèsye Gouvènè a paske li itilize platfòm li pou ede 
ogmante salè minimòm nan Eta New York.” 
 
Reveran Darius Pridgen, Prezidan Konsèy Komen Buffalo, te deklare: “Mwen 
konplimante Gouvènè a pou pozisyon kouraj l nan kontinye amelyore lavi travayè ak 
fanmi New York yo. Mwen sipòte pwopozisyon Gouvènè a ki ta gradyèlman monte nan 
yon salè minimòm $15.00 pou anplwaye yo nan vil la.”  
 
Fè yo 
 
Gouvènè Cuomo te pwopoze yon plan elabore pou ogmantasyon salè minimòm $15. 
Pou tout konte yo andeyò vil New York, orè ki pwopoze a anba.  Ogmantasyon salè pou 
anplwaye yo nan vil Buffalo ap vini apre orè sa pou konte yo ki andeyò Vil New York, 
avèk yonsèl eksepsyon nan premye faz la se pou ogmante a $9.75 (sa kap antre anvigè 
nan kòmansman ane fiskal vil la nan dat, 07/01/2016). 
 
Pwopozisyon Gouvènè Cuomo se egalman yon etap pwogrè dramatik nan direksyon 
pou restore pouvwa dacha pou travayè salè minimòm yo.  An tèm pouvwa dacha reyèl, 
dènye salè minimòm ki te atenn yon wo nivo nan ane 1970 yo se te $1.85 pa èdtan. Si 
salè minimòm lan te kontinye grandi nan yon to enflasyon nasyonal  – olye pou diminye 
radikalman sou preske dènye 45 ane ki sot pase yo  – li ta sanble a pwopozisyon aktyèl 
Gouvènè a nan aplikasyon konplè l.  Yon orè kap montre konparezon pandan ane yo ki 
te kouvri nan pwopozisyon Gouvènè a anba:  

 

Dat Ogmantasyon 
daprè Pwopozisyon 
Gouvènè a (Deyò 

NYC) 

Pwopozisyon 
Gouvènè a  

1970 Salè 
minimòm nan 
dola aktyèl  

12/31/2014 $8.75 $12.18 

12/31/2015 $9.75 $12.43 

12/31/2016 $10.75 $12.72 

12/31/2017 $11.75 $13.04 

12/31/2018 $12.75 $13.37 

12/31/2019 $13.75 $13.72 

12/31/2020 $14.50 $14.06 

07/1/2021 $15.00 $14.41 

New York te ogmante salè minimòm sèt fwa deja depi 1991. Nan sis sou sèt ka sa yo – 
e nan chak depi 2000 – te gen yon ogmantasyon nan travay apre ogmantasyon nan 
salè minimòm.    

 
An total, plis pase 2.3 milyon Nouyòkè  (apeprè 1,435,500 travayè kap viv andeyò Vil 
New York ak 927,400 kap viv nan Vil New York) ap benefisye dirèkteman nan 
pwopozisyon Gouvènè a pou ogmante salè minimòm pou travayè yo nan tout endistri 
yo a $15 pa èdtan.  
 
Bati sou Pwogrè Pase 
 
Gouvènè Cuomo te toujou ap batay pou ogmante salè minimòm nan Eta New York. 
Nan 2013, Gouvènè a te siyen yon lejislasyon ki te ogmante salè minimòm $7.25 a nivo 
aktyèl li $8.75. Lejislasyon an gen ladan yon lòt ogmantasyon a $9.00 ki pral antre 
anvigè nan fen ane 2015. Anplis, Depatman Travay Eta te mete sou pye yon komisyon 
salè nan mwa jiyè ki sot pase a ki konsantre sou travayè poubwa yo.  Adminstrasyon 
Gouvènè a finalman te aksepte rekòmandasyon konsèy salè, ouvri wout pou yon 
ogmantasyon salè pou travayè poubwa yo apati $4.90, $5.00 ak $5.65 pou rive a $7.50 
pa èdtan nan dat 31 desanm  2015. 
 
Gouvènè Cuomo egalman pa twò lontan de sa te mande Depatman Travay pou 
konpoze yon konsèy salè pou ankete epi fè rekòmandasyon sou yon ogmantasyon salè 
minimòm nan endistri fast food. Nan kòmansman ane sa, Komisyonè pa Entèrim Travay 
Eta nan epòk la Mario J. Musolino te aksepte rekòmandasyon sa yo e li te siyen yon 
dekrè ofisyèl pou mete an mouvman ogmantasyon pwogresiv $15 pa èdtan. Gen yon 
estimasyon 200,000 travayè fast food ki prevwa pou benefisye nan ogmantasyon sa.  
 
Plis enfòmasyon disponib nan  www.ny.gov/fightforfairpay.  

 
### 

 
Wa p jwenn lòt nouvèl nan sitwèb www.governor.ny.gov 

Eta New York | Executive Chamber | press.office@exec.ny.gov | 518.474.8418 
 
 


